
Plas Machynlleth: Cynnig a seiliwyd ar ddyheadau pobl Bro Ddyfi

Hanes:

Bu cau atyniad ymwelwyr Celtica a’r diddordeb yn nyfodol adeilad a thir Y Plas yn destun diddordeb enfawr ymhlith aelodau’r gymuned. 

Roedd mwy na 100 o bobl yn bresennol yn y cyfarfod cyhoeddus cyntaf, a bu unigolion yn cyflwyno syniadau posibl. Yn yr ail gyfarfod ffurfiwyd grwpiau ffocws o’r gynrychiolaeth oedd yn llai ond yn ymroddedig iawn. Bu’r grwpiau’n gweithio am gyfnod o fis yn ymchwilio i’r materion canlynol:  

· Gosod Swyddfeydd ar rent

· Diwydiannau Creadigol

· Celfyddydau Cymunedol

· Addysg

· Treftadaeth

Casglwyd gwybodaeth trwy ymweld â chanolfannau celfyddydol a busnes, cynnal arolygon lleol, dadansoddi ffigyrau a thrwy gyngor arbenigol. Tarodd sylw at yr iaith Cymraeg a dwyieithrwydd wrth casglu’r gwybodaeth. Bu’r grwpiau hyn yn cyflwyno adroddiadau ar eu darganfyddiadau yng nghyfarfodydd y Grwpiau Llywio a gynhaliwyd yn rheolaidd ers mis Chwefror.
Ffurfiwyd is-grŵp gorchwyl a gorffen i lunio adroddiad o’r argymhellion sy’n crynhoi gweledigaeth y gymuned ar gyfer Y Plas. Mae’r adroddiad yn amgaeëdig yn ogystal â lluniau pensaernïol sy’n darlunio’r posibiliadau ac yn dangos prisiadau dros dro.    
Y Dyfodol:

Teimla’r Grŵp Llywio dwyieithog fod angen cynnal astudiaeth dichonoldeb o’r prosiect, a bod angen i’r prosiect gael ei arwain gan unigolyn ymroddedig neu weithgor bychan. Bydd angen i’r bobl hyn dderbyn tâl yn hytrach na disgwyl iddynt weithio’n wirfoddol. Rydym yn edrych i mewn i’r posibilrwydd o ariannu annibynnol yn ogystal â’r posibilrwydd o gael ein hymgorffori fel rhan o’r astudiaeth dichonoldeb o’r Plas a drefnir gan y cyngor. 
Yn ail, mae’r Grŵp Llywio’n ystyried yr angen i’r broses ddychwelyd i’w man cychwyn a cheisio cymeradwyaeth a chefnogaeth y gymuned. Ar hyn o bryd mae’r Grŵp yn trefnu cyfarfod yn Y Plas er mwyn cyflwyno crynodeb o’n canfyddiadau a’n gweledigaeth i’r gymuned. Bydd y digwyddiad yn rhoi cyfle i bobl gyfrannu’n greadigol ac i ryngweithio er mwyn creu brwdfrydedd yn ogystal ag adborth.

Yn drydydd, mae angen i’r Grŵp Llywio ffurfio corff cyfansoddiadol er mwyn cael ei adnabod fel endid sy’n gymwys i dderbyn cyllid. Rydym yn bwriadu gofyn cyngor gan gyrff ariannu er mwyn sicrhau ein bod yn ateb gofynion y meini prawf a’r polisïau perthnasol. 

Plas Machynlleth, Canolfan Celfyddydau, Diwylliant a Busnes ar gyfer y gymuned
Plas Cymunedol
Dros y blynyddoedd, bu’r Plas yn llawer mwy nag atyniad i ymwelwyr. Bu’r adeilad a’r tir o’i amgylch yn fannau cynnal digwyddiadau diwylliannol ardderchog, yn ogystal â chynnig cyfleoedd addysgiadol a chyfleoedd chwarae. Mae ein gweledigaeth ni o’r Plas yn golygu adeiladu ar ei enw da, gan ddatblygu canolfan ar gyfer pobl Bro Ddyfi a’i hymwelwyr. 

Mae’r adeilad yn ddelfrydol i wasanaethu anghenion economaidd, creadigol a chymunedol Bro Ddyfi. Ynddo mae’n bosib creu gweithle ar gyfer busnesau bychain, cyfleusterau i gynnal cyfarfodydd a chynadleddau, lle i’r celfyddydau ac adloniant, digwyddiadau, addysg a hyfforddiant cymunedol. Ar ben hynny mae’n cynnig rhyw ymdeimlad o le arbennig, lle y gall y cyhoedd o bob oed fwynhau'r adeilad mawreddog a’i amgylchedd hyfryd, a fyddai’n llwyfan i hybu diwylliannau, ieithoedd a diddordebau gwahanol yn gyfartal, a’u hintegreiddio’n gytûn. 
Plas Cyfarfod
Mae Machynlleth ar yr A487, y briffordd sy’n brif gyswllt rhwng Gogledd a De, gyda mynediad hwylus i ffyrdd sy’n cysylltu â Dwyrain Cymru a Chanolbarth Lloegr. Mae’n gyswllt â’r rheilffordd i Borthmadog, Yr Amwythig a Birmingham. O ganlyniad, mae’r Plas mewn safle delfrydol fel man cynnal cynadleddau i Gymru gyfan, cyrsiau hyfforddi, ffeiriau crefftau/masnach a digwyddiadau eraill, ac o ganlyniad yn hybu economi Bro Ddyfi. Mae ein gwaith ymchwil yn awgrymu mai ychydig iawn o leoedd yn y rhan hon o Gymru fedr gystadlu gyda’r Plas o ran cyfleusterau cynadledda ac awyrgylch y lle. Mae yma hefyd ddigonedd o sgôp i gydweithio a marchnata ar y cyd gyda sefydliadau eraill megis Y Tabernacl a’r Ganolfan Dechnoleg Amgen, sy’n cynllunio datblygiad £5 miliwn a fydd yn cynnwys canolfan gynadledda, theatr a chyfleusterau eraill.
Defnyddiwyd Celtica i gynnal cyfarfodydd yn bennaf gan y sector gyhoeddus Gymreig. Mae yma sgôp i ddenu sector breifat Gorllewin Canolbarth Lloegr, pe llwyddai’r ardal i fedru cynnig cynnyrch hamdden a busnes integredig e.e. cynhadledd farchnata yn y Plas ynghyd â beicio pedair olwyn neu adeiladu tîm yn yr awyr agored neu nofio yn y Ganolfan Hamdden.

Byddai maint cynadleddau preswyl yn gyfyngedig oherwydd prinder gwestai mawrion ym Machynlleth. Gallai cyfarfodydd yn ystod y dydd fod yn syniad da, er enghraifft, pe na fyddai digon o le yn Aberystwyth i wasanaethu’r rhai fyddai’n ymweld ag adrannau o’r Cynulliad ar ôl 2007.
Mae Cyngor Tref Machynlleth yn dymuno ail-sefydlu Siambr i’w defnyddio gan y Cyngor yn Y Plas. Y ffordd symlaf o wneud hynny fyddai darparu dodrefn addas fel y gellid defnyddio un o’r ystafelloedd cyfarfod amlbwrpas at wasanaeth y Cyngor. Gallai rhan o’r gofod wal yn yr ystafell honno gael ei glustnodi ar gyfer arteffactau’r Cyngor heb effeithio ar unrhyw ddefnydd o’r lle.
Plas Gwaith
Mae Machynlleth yn meddu ar ddiwylliant menter lle mae nifer o ymgynghorwyr, pobl broffesiynol, entrepreneuriaid, busnesau creadigol ac arlunwyr yn bodoli. Ar hyn o bryd mae prinder lleoedd addas i fusnesau bychain yn gorfodi’r bobl broffesiynol hyn i weithio yn y cartref. Byddai darparu canolbwynt ar eu cyfer yn eu galluogi i fod yn fwy amlwg, ac yn rhoi cyfle iddynt  integreiddio a chefnogi’i gilydd. Gall Y Plas chwarae rhan ganolog ym mywyd y busnesau a’r entrepreneuriaid hyn, gan ddatblygu i fod yn galon diwylliant menter ffyniannus ym Machynlleth.   
Byddai cysylltiad band llydan a wi-fi (rhwydwaith diwifr) trwy’r adeilad yn ffordd effeithiol o gefnogi busnesau a chynadleddau. Byddai’n darparu gwasanaeth i ymwelwyr hefyd. Byddai ymwelwyr neu unrhyw rai a fyddai’n defnyddio’r adeilad yn medru cael mynediad i’r rhyngrwyd ar gyfer eu laptops a’u ffônau symudol pwrpasol. 
Byddai gosod lle ar gyfer swyddfeydd yn Y Plas yn fodd i sicrhau incwm o’r adeilad yn weddol gyflym gydag ychydig iawn o wariant cyfalaf. 
Plas Twristiaeth

Mae Dyffryn Dyfi'n gyfoethog mewn cynifer o ffyrdd, bydded yn ddaeareg ac archeoleg, ei hanes, y cymeriadau a'r storïau sy'n frith yn yr ardal, ei chwedlau a'i hud a'i lledrith, ei gwreiddiau Celtaidd, ei chelf a'i chrefft, ei chysylltiadau Rhufeinig  neu ei hetifeddiaeth a'i thraddodiad cryf Cymreig. Byddai arddangosfa gyda'r thema'n newid a dangos deunydd sgrinio cydweddol yn y sinema, gan ganolbwyntio ar y pynciau uchod yn denu cynulleidfa ehangach. Yn groes i arddangosfa barhaol, byddai'n annog ymwelwyr i ddychwelyd yno.  
Mae'r ardal a adnabyddir fel y 'trobwll' neu'r 'vortex' yn ddelfrydol i lwyfannu arddangosfa ddychmygus, ac yn cynnig profiad addysgiadol i grwpiau ysgol ac ymwelwyr am bris isel. Gellid cynnal digwyddiadau yma fyddai'n dysgu sut i naddu callestr (fflint) neu wneud saethau, pobi bara neu wneud medd, padellu aur, codi plwm, gwehyddu gwlân neu fwydo llin.
Byddai'r arddangosfeydd a'r digwyddiadau yn creu gwaith i storïwyr, athrawon, perfformwyr a cherddorion. Byddai'n dod â llif cyson o bobl i'r bwyty, y siop a Thir na n'Og; o ganlyniad byddai gan bob oedran ran ym mhrofiad y Plas.
Plas Hyfforddiant
Mae gan Y Plas y potensial i gynnig cyfleoedd hyfforddiant o ansawdd uchel i bobl ifainc trwy brosiectau clyweled, gweithdai crefft a phrofiad gwaith uniongyrchol.  Byddai trawsffrwythloni busnesau a darpariaeth hyfforddiant o dan yr unto yn bosibl. Bydd yn rhaid i’r syniadau hyn gael eu datblygu oddi mewn i gyd-destun gweithrediad posibl Llywodraeth y Cynulliad o gynigion Cynllun Braenaru ELWa. 

Plas Addysgol
Roedd cyfleusterau addysgol yn ogystal â chyfleusterau diwylliannol yn rhan o Celtica. Roedd 75% o’r ymwelwyr wedi talu am weithdai ac ymweld ag Arddangosfa Celtica.  Oherwydd arwyddocâd hanesyddol y dref ac agosrwydd Senedd-dy Owain Glyndŵr, gallai’r Plas barhau i gynnig addysg am Hanes Celtaidd trwy bartneriaeth. Mae sgôp hefyd i ymgorffori rhai o gyn-arddangosfeydd ac arteffactau Celtica yn rhai o’r lleoedd cyhoeddus eraill y sonnir amdanynt yn y ddogfen hon.  

Mae’r llwybr drwy’r coed o’r Plas i Senedd-dy Owain Glyndŵr yn daith hyfryd ac yn ffurfio ffordd ddelfrydol i greu cysylltiad rhwng y ddau le. Gallai’r Senedd-dy ddarparu lle ar gyfer cyflwyno syniadau a gwybodaeth, a gallai’r Plas fod yn lle i roi mynegiant i’r meddyliau a’r syniadau a gynhyrchir.  Mae tir Y Plas yn lle addas iawn ar gyfer addysg greadigol, ac yn galluogi plant i archwilio hanes lleol Cymreig a Cheltaidd trwy’r gerddi gweledol a synhwyraidd. Gellid gwneud defnydd o gryfder lleol o farddoni mewn Cynghanedd (mesurau caeth) mewn ffyrdd deinamig wedi’u hanelu tuag at blant, ieuenctid ac oedolion. 

Plas Celfyddydol
Mae Rhaeadr Gwy, Harlech, Aberaeron a Chaernarfon yn drefi cyfagos amrywiol eu maint a’u cysylltedd, ac mae gan bob un ohonynt ganolfannau sy’n cyfuno busnes a chreadigrwydd oddi mewn i’r gymuned.  Mae’r rhain yn cynnig sinema, theatr, lle ar gyfer stiwdio ddawns, mannau arddangos, caffe/bar a lle ar gyfer busnesau bychain ac arlunwyr. Mae astudiaethau achos o’r lleoedd uchod a chanolfannau eraill yn dangos y byddai canolfan addas, debyg ym Machynlleth nid yn unig yn ymarferol ond yn hybu twf diwydiannau creadigol ac yn cynnig cyfleoedd i bobl leol yn ogystal. Mae gan Fro Ddyfi enw eithriadol o dda yn y sector perfformio Cymraeg i ieuenctid - sail posibl i ddefnyddio’r Plas ar gyfer ymarferion a pherfformiadau theatrig rheolaidd. 
Pan fo’r Plas yn gweithredu fel canolbwynt cyswllt i grefftwyr a dylunwyr fel ei gilydd, mae’n bosibl i bartneriaethau effeithiol ddatblygu oddi mewn i’r ganolfan a’r gymuned. Gall Y Plas dyfu’n llwyfan lle bydd celfyddyd o bob math: dawns, theatr, cerfluniau, cyfryngau clyweled, a chelfyddydau 2D yn medru integreiddio. 
Plas Dawns
Ar hyn o bryd mae prinder darpariaeth man ‘esgid feddal’ dan do yn yr ardal. Mae gweithgareddau poblogaidd megis Yoga, Pilates a Tai Chi yn ei chael yn anodd  cael lle i gynnal eu dosbarthiadau. Mae ymchwil yn dangos fod llawer o blant yr ardal yn teithio cyn belled â Chanolfan y Celfyddydau yn Aberystwyth i dderbyn gwersi dawnsio.  Mae rhestri aros o hyd at flwyddyn ar hyn o bryd. Mae gan Y Plas y potensial i hyrwyddo byw yn iach trwy baratoi dosbarthiadau dawns a symud i bobl leol a threfnu gweithdai penwythnos fyddai’n denu pobl o ardal ehangach. Byddai stiwdio ddawns o faint addas yn medru cynnig y gwasanaeth hwn mewn lleoliad delfrydol. Gallai’r gweithgareddau hyn fod yn blatfform i archwilio cyfleoedd ar gyfer ‘asiad’ o ffurfiau dawns, yn  uno’r dawnsio gwerin traddodiadol i grwpiau ac unigolion gyda symudiadau a thechnegau modern. 
Plas Sinema
Roedd arolygon a gynhaliwyd yn yr ysgolion lleol ac yn y dref yn cadarnhau’r dyhead am sinema fyddai’n cynnig profiad Cymreig neu brofiad lleol. Byddai cyfraniad sinema fechan i gryfhau’r economi leol a diwylliannau lleol yn enfawr. Pe byddai’n bosib dangos ffilmiau yn ystod y dydd a’r nos gallai’r sinema fod yn lleoliad i ddigwyddiadau amlddisgyblaethol, yn dangos ffilmiau fideo neu ffilmiau ar gyfer gwahanol ddiddordebau, y dewis o ieithoedd a diwylliannau, i ddyrchafu, annog, addysgu a chynnig adloniant, i bob oedran a phob cefndir, gan gynnig rhai neu’r cwbl o’r canlynol:
1. Wedi’i chynllunio i  wella profiad gwyliau twristiaid, rhaglen hyblyg y gellid ei hargraffu i roi amserlen ddyddiol o ddangosiadau o ffilmiau fideo byrion o ddiddordeb lleol. Byddai hyn yn cynnig gweithgaredd byr, derbyniol ar ddiwrnod gwlyb, yn enwedig i deuluoedd â phlant, ar y cyd gyda nofio neu ymweliad â Thir na n’Og neu’r meysydd chwarae allanol a.y.b. Dyma esiampl o amserlen diwrnod:
10.00 & 12.00, 
'A Celtic Journey through Wales'  
11.00 & 1.00 
'Great Little Train Journeys Through Wales'

2.00 pm 
Giraldus Cambrensis - Medieval Wales (cartoon) 

3.00 pm             Byd y Llwyfan / Welsh stars of screen and stage  (National Screen and Sound Archive of Wales) 



             4.00 pm 
Aren't Welsh Birds Brilliant - the Return of the Osprey



             4.30 pm 
Wales - Its Art and Artists



2. Taith Gerdded Hanes Dyfi  - Gallai’r Fideo fod yn brosiect mawr, lleol a allai wau llinynnau Dyffryn Dyfi i’w gilydd - golygfeydd bendigedig a ffotograffiaeth o’r biosffer, chwedlau lleol, hanes lleol (Celtiaid - Bedd Taliesin, Rhufeiniaid - Pennal, Owain Glyndŵr - y dyn ei hun), daeareg, mwyngloddio, ffermio … y tapestri cyfoethog i gyd.
3. Taith gerdded eco-dreftadaeth - mae ardal Bro Ddyfi wedi’i dewis fel Gwarchodfa Biosffer Ryngwladol, anrhydedd prin i ardal sy’n berchen ar Warchodfeydd Natur Cenedlaethol a gwarchodfa RSPB o bwys. Mae’n ardal sy’n meddu ar amrywiaeth daearegol  nodedig, gyda strata yn yr amlwg yn datgelu hanes sy’n ymestyn yn ôl dros 470 o filiynau o flynyddoedd. Byddai ffilm fideo o’r rhain, yn dangos yr amser pan oedd môr llydan yn gwahanu Cymru a’r Alban a llosgfynyddoedd yn goleuo awyr y nos - a sut y cafodd y dirwedd ei lunio gan newidiadau yn yr hinsawdd sydd bron yn rhy ddramatig i’w dychmygu, a’r ardal un ai yn goedwig, yn anialwch neu o dan rew - yn hynod o addysgiadol ac atyniadol i bobl leol ac ymwelwyr fel ei gilydd.
4. Gallai Ysgolion logi amser dangos fideo o’u dewis ac edrych arno mewn cyfforddusrwydd. Mae cyflwyniadau Clyweledol yn gwneud cyfraniad cyfryngol cyfoethog i bob lefel o addysg. Byddai hyn yn gwella’r defnydd o gyfleusterau eraill Y Plas e.e. café, canolfan addysg. 

5. Gallai Pobl leol sy’n gweithio yn y cyfryngau ddangos eu gwaith eu hun, er enghraifft ‘Fideo i Bawb’.

6. Gellid sgrinio Digwyddiadau ar ffilm  i ddenu pobl i Fachynlleth (e.e. rhaglen o 'World Cinema', gweithiau newydd, cerddoriaeth De America a.y.b.) 

7. Gellid ymestyn Digwyddiadau Pen-blwydd i gynnwys dangosiad o hoff ffilm fel rhan o adloniant y diwrnod.
8. Fideos hyfforddiant proffesiynol i’w dangos i weithwyr e.e. hamdden, chwaraeon a thwristiaeth fel rhan o raglen cynhadledd neu fel digwyddiad unigol. 


9. Gallai Pobl Leol wario’u harian yn lleol ac edrych ar ffilmiau mewn cyfforddusrwydd. Gallai’r sinema hon fod yn lleoliad ychwanegol/arall i Glwb Fideo ardderchog Y Tabernacl. 


10. Gallai Sefydliadau Lleol ddangos fideos o ddiddordeb e.e. digwyddiadau beicio, yr Eisteddfod, Cymraeg i Oedolion. Gallai Dysgwyr wylio operâu sebon Cymraeg, rhieni Ysgol Gynradd wylio ffilm fideo o Ddrama Nadolig yr ysgol … a.y.b.
11. Profiad rhyngweithiol i greu cyswllt i weithgareddau amrywiol o gwmpas storïau am er enghraifft: Y Mabinogi.                                                

Plas Teulu
Y dyheadau allweddol eraill oedd yn deillio o’r arolwg oedd café nos o ansawdd da, lleoliad gyda chyfleusterau priodol ar gyfer drama, cerddoriaeth a chelfyddyd, yn ogystal â digwyddiadau cerddorol, canolfan ieuenctid gwirioneddol ddwyieithog gyda mynediad i gyfrifiaduron, yn enwedig gemau.    
Byddai ein dymuniad i symud Tir na nOg, a’i le chwarae, sydd mor boblogaidd ar hyn o bryd, a’i leoli ar y llawr gwaelod yn ymyl y bwyty a’r lle chwarae awyr agored yn hynod o boblogaidd gyda theuluoedd lleol yn ogystal ag ymwelwyr. 
Mae digwyddiadau megis gorymdaith lusernau flynyddol Machynlleth a’r ŵyl gerddorol Ladin, El Sueno Existe wedi paratoi’r ffordd ar gyfer parhad rhaglen o ddigwyddiadau teuluol llwyddiannus. Gellid atgyfodi neu ddatblygu digwyddiadau Cymraeg a Phan-Geltaidd a gyflwynwyd gan dîm Celtica.
Nid yw’r hafan ieuenctid awyr agored wedi’i ddefnyddio’n ddigonol hyn yn hyn, ond gallai ddarparu lle perfformio awyr agored i bobl ifainc fyddai’n derbyn cefnogaeth ddigonol.  
Plas y Dyfodol
Byddai’r Plas yn llwyddo i greu perthynas fanteisiol gyda darparwyr lleol a chenedlaethol. Gellid defnyddio’r ystod eang o weithgareddau a digwyddiadau a nodwyd uchod i adeiladu pontydd rhwng grwpiau diwylliannol lleol, yn enwedig datblygu gwell dealltwriaeth rhwng cynrychiolwyr o’r diwylliant Cymraeg cynhenid a’r newydd-ddyfodiaid. Mae’r gefnogaeth a’r anogaeth a dderbyniwyd o Amgueddfa Celfyddyd Fodern y Tabernacl wedi rhoi’r hyder inni yn ein cynnig. Mae trafodaeth gychwynnol gyda Chanolfan y Celfyddydau Aberystwyth wedi rhoi cefnogaeth a chyngor inni. Mae rhwydweithio gyda’r sefydliadau hyn yn bosibl.

Gall busnesau cymunedol ddwyn cryn elw; gall buddsoddi arian cyhoeddus ar lefel sylfaenol greu cymuned gref a bywiog sy’n hunanddibynnol.  Mae ein gwaith ymchwil a’n ffigyrau’n dangos y byddai canolfan amlbwrpas yn talu’i ffordd yn ariannol yn nhermau creu cyllid a denu cyllid. 
Hoffem weld astudiaeth dichonoldeb yn cael ei threfnu i barhau gyda’r gwaith yr ydym ni wedi’i ddechrau. Mae’r canlynol yn grynodeb o’n darganfyddiadau. Gallwn gyflwyno manylion o ganlyniadau arolygon, astudiaethau achos, dadansoddiad o ffigyrau a rhesymu pensaernïol i gynorthwyo datblygiad y cynnig hwn.    
YR ADEILAD
Yn bensaernïol mae llawer o botensial yma. Gydag ychydig o addasu, hawdd iawn fyddai gweddnewid y Plas i fod yn ganolfan adnoddau diwylliannol amlbwrpas ddwyieithog, ddyrchafol, groesawgar a chyfeillgar i ddefnyddwyr  
Gydag ychydig iawn o waith addasu y  tu mewn ar y llawr gwaelod, byddai’r cylchrediad yn llawer cliriach i’r cyhoedd. Ar y ddau lawr uchaf, gellid agor rhai mannau er mwyn cynyddu’r amlygrwydd a chreu mannau cyfarfod a thrafod achlysurol. Byddai hyn yn creu amgylchedd gweithio rhyngweithiol a fyddai’n caniatáu i fusnesau a syniadau drawsffrwythloni  

Byddai’r to gwydr arfaethedig yn cysylltu’r prif adeilad a’r ‘bocs du’, ac yn medru gweithio fel mynediad a man gwasgaru ar gyfer yr ystafelloedd cynhadledd / hyfforddi / gweithdai’ 
Mae’r ‘bocs du’ yn mesur 28x28m sgwar, lle delfrydol ar gyfer sinema / theatr / a stiwdios clyweled / perfformiadau lle nad oes angen golau naturiol. 
EIN CYNLLUN RHAGBROFOL
Rydym wedi dynodi’r anghenion canlynol, ac wedi ceisio’u cymhwyso i’r cynlluniau ar gyfer yr adeilad, ac wedi gweld eu bod yn cydweddu â’r lle sydd ynddo. Fodd bynnag, nid yw’r cynllun yn ddim mwy nag arf i gynorthwyo’r dychymyg. Mae angen mwy o  archwilio ac astudio. 
Llawr Gwaelod:

· Derbynfa/siop - wedi’i gynllunio’n arbennig i gyfeirio’r cyhoedd. Mae’r siop wedi’i integreiddio i’r lle, ac yn gwerthu ac yn arddangos celf a chrefft leol.
· Café/bar i agor min nos, yn ardal dim-ysmygu, ac yn paratoi bwyd go iawn a diodydd o ansawdd da, yn lleoliad i arddangosfeydd, gigs a pherfformiadau.

· Tir na n’Og - ardal chwarae boblogaidd wedi’i adleoli ar y llawr gwaelod yn yr Orendy fydd yn cael ei adfer, i greu mynediad hawdd; yn croesawu teuluoedd. Bydd yr ardal chwarae wedi’i integreiddio â’r café a man chwarae allanol y plant.  
· Tele-ganolfan/ cefnogaeth Technoleg Gwybodaeth - safle hygyrch yn cynnig cyfleusterau Technoleg Gwybodaeth a busnes, cyfrifiaduron, desgiau, gwasanaethau band llydan, llungopïwr, argraffyddion lliw a sganwyr. (Mae’r Tele-ganolfan bresennol yn derbyn dros 5000 o ddefnyddwyr y flwyddyn, er bod y lleoliad yn anodd ei ddarganfod ac yn fach). Byddai’r ganolfan hon yn rhoi cefnogaeth dechnegol i fusnesau’r Plas.
· Mannau cynadledda aml-bwrpas – pedair prif ystafell gynhadledd gydag ystafelloedd atodol, llai. Gellir eu defnyddio hefyd fel unedau addysg ar gyfer ysgolion cynradd yn ogystal â myfyrwyr hŷn. Mae’n bosib eu defnyddio i gynnal gweithdai a seminarau neu fel stiwdios ymarfer.  

· Sinema 80-100 o seddau gyda lleoedd bychain tu ôl i’r llwyfan. Byddai’r adnoddau i gyd wedi’u cynllunio i fod yn hyblyg ac yn addasadwy i’w defnyddio mewn nifer o wahanol ffyrdd, megis gweithgareddau cymunedol, gweithdai, a ffeiriau masnach. 
· Ardal arddangos amlbwrpas - mae’r lle agosaf i’r sinema’n ddelfrydol ar gyfer arddangosfeydd symudol yn canolbwyntio ar wahanol agweddau. Mae adran wreiddiol y ‘trobwll’, sy’n 8m x 2m o ddyfnder yn cymell ei hun fel amffitheatr ar gyfer addysg, gweithdai plant, digwyddiadau clyweledol, sesiynau cerddoriaeth hwyr, wedi’u cyflwyno mewn dull mwy cyffrous ac anturus ac wedi’u hamgylchynu gan arddangosfeydd.  
· Storfa i ddillad a golygfeydd theatrig neu storfa ar gyfer offer Y Plas.

Llawr Cyntaf:

· Amgylchedd gweithio rhyngweithiol – Swyddfeydd / stiwdios ar gyfer swyddfeydd unigol neu i’w rhannu, gyda chyfleusterau cefnogi a mannau cyfarfod. 

Ail Lawr:

· Amgylchedd gweithio  rhyngweithiol fel y llawr cyntaf.
· Stiwdio dawns a symud corfforol (tua 12 x 15m) ar gyfer dawnsio, ballet, yoga, Tai Chi, Pilates a dosbarthiadau symud yn cynnig gweithdai penwythnos a lle ar gyfer ymarfer dawns. 
Islawr:
· Lle ymarfer 

· Stiwdio recordio
· Ystafell dywyll i ffotograffwyr

· Lle i ieuenctid gyda sofas cysurus, chwaraeon a cherddoriaeth
Gardd a Thir Y Plas:


Gall tir Y Plas gynnig sgôp enfawr ar gyfer chwaraeon a chwarae yn ogystal â gweithgareddau awyr agored gwych. Byddai creu taith synhwyrau, weledol yn fodd i greu lefelau eraill o gysylltu â’r tirlun, a chreu ysbrydoliaeth ar gyfer gweithdai a phosibiliadau addysgiadol.   
· Gardd lifynnau 
· Gardd synhwyraidd 
· Gardd perlysiau meddygol a choginiol  

· Pwll bychan ac ardal bywyd gwyllt 

Gweithdai cysylltiol neu arddangosiadau: 

· Plannu eginblanhigion 
· Nyddu, llifo a gwehyddu 
· Paratoi trwythau perlysieuol

